
REGOLAMENTI DWAR KUMITAT
GĦALL-KORDINAMENT DWAR SUSTANZI KIMIĊI

1 ta’ Mejju, 2004

L-AVVIŻ LEGALI 328 tal-2002, kif emendat bl-Avviż Legali 12 tal-2003;
u bl-Atti XXV tal-2015 u XXXIII tal-2024.

Titolu.1. It-titolu ta’ dawn ir-regolamenti hu Regolamenti dwar
Kumitat għall-Kordinament dwar Sustanzi Kimiċi.

Għan.

L.S. 549.33

2. L-għan ta’ dawn ir-regolamenti hu li jitwaqqaf kumitat bil-
għ a n  l i  j i n t l a ħ a q  a p pro ċ ċ  m u l t i -p a r t i t i k u  o l i s t i k u  g ħ a l l -
implimentazzjoni tar-Regolamenti dwar l-Esportazzjoni u l-
Importazzjoni ta’ Ċerti Kimiċi Perikolużi, u għall-immaniġġjar tal-
kimiċi kollha li jaffettwaw l-ambjent.

Tifsir.
Emendat:
A.L. 12 tal-2003.

3. F’dawn ir-regolamenti, sakemm ir-rabta tal-kliem ma
titlobx mod ieħor:

"awtorità kompetenti" tfisser il-Kumitat għall-Kordinarnent dwar
Sustanzi Kimiċi;

"Chairman" tfisser iċ-chairman tal-kumitat;

"Ftehim" tfisser ftehim, li fih Malta tkun parti, milħuq minn
grupp ta’ stati li bih jingħata reċiprokament lil ċittadini ta’ dawk l-
istati jew lid-dipendenti tagħhom id-dritt li jidħlu, joqogħdu u
jirrisjedu fi, u jitilqu mit-territorju ta’ dak l-istat, li jkollhom libertà
ta’ moviment ġewwa dawk l-istati għal dak il-perjodu li jista’ jiġi
stabbilit fil-ftehim, u li jaħdmu jew jistabbilixxu, jipprovdu jew
jirċievu servizzi ġewwa fihom; u "Stat tal-Ftehim" u "ċittadin ta’
Stat tal-Ftehim" għandhom jiftiehmu skond hekk; u fejn stat ikun
j a g ħ m e l  p a r t i  m i n n  d a k  i l - F t e h i m  k i f  s o ġ ġ e t t  g ħ a l
modifikazzjonijiet u adattamenti, ċittadin ta’ Stat ta’ Ftehim ikun
soġġett għal dawk il-modifikazzjonijiet jew adattamenti li jistgħu
jiġu preskritti"immaniġġjar" tfisser il-produzzjoni, il-manifattura,
it-trasport jew il-ħażna tas-sustanzi kimiċi, u xi jsir minnhom fl-
aħħar fl-ambjent;

"kimiċi" tfisser sustanzi kimiċi jew preparazzjonijiet;

"Kumitat" tfisser il-Kumitat għall-Kordinament dwar Sustanzi
Kimiċi;

"Ministru" tfisser il-Ministru responsabbli għall-ambjent;

"preparazzjonijiet" tfisser taħlitiet jew s-soluzzjonijiet komposti
ta’ żewġ sustanzi jew aktar;

L.S. 549.33" rego lament i  pr inċ ipa l i "  t f i s se r  i r-Regolament i  dwar  l -
Esportazzjoni u l-Importazzjoni ta’ Ċerti Kimiċi Perikolużi;

"sustanzi kimiċi" tfisser elementi kimiċi u t-taħlit tagħhom fi stat
naturali jew li jkunu ġew minn xi proċess ta’ produzzjoni, li
jinkludi kull adittiv bżonnjuż sabiex jippreserva l-istabilità tal-
prodotti u kull impurità li tiġi mill-ipproċessar użat, imma teskludi
kull solvent li jista’ jiġi sseparat mingħajr ma jaffettwa l-istabilità

tas-sustanza jew ibiddel il-komposizzjoni tagħha;

"tqegħid fis-suq" tfisser li tagħmel disponibbli lil terzi persuni,
kemm bi ħias u kemm b’xejn.

Kull terminoloġija oħra għandha tiftiehem li jkollha l-istess
tifsira mogħtija lilha taħt ir-regolamenti prinċipali.

Interpretazzioni. 4. (1) Il-Kumitat għall-Kordinament dwar Sustanzi Kimiċi
għandu jiġi mwaqqaf taħt dawn ir-regolamenti u għandu jiġi
magħruf bħala "il-Kumitat".

(2) Il-Kumitat għandu jkun l-awtorità kompetenti nazzjonali
biex tirregola l-esportazzjoni, l-importazzjoni u t-tqegħid fis-suq
ta’ kull sustanza kimika li hemm referenza għaliha fir-regolamenti
prinċipali u materji relatati ma’ dawn.

Awtorità 
kompetenti 
nazzjonali.

5. L-awtorità kompetenti għandha tiżgura li l-kondizzjonijiet
ta’ proċedura għall-għoti tal-permess u għas-sorveljanza fuq il-
konformità għandhom ikunu kompletament kordinati, biex jiġi
garant i t  approċċ  in tegra t  e ffe t t iv  f ’d in  i l -proċedura  mi l l -
awtoritajiet kompetenti kollha.

Kompożizzjoni u 
termini ta’ 
referenza tal-
Kumitat għall-
Kordinament dwar 
Sustanzi Kimi`i.

6. (1) Il-kompożizzjoni u t-termini ta’ referenza tal-Kumitat
għandhom ikunu dawk rispettivament murijin fl-Iskedi I u II.

(2) Il-Ministru għandu jaħtar Segretarju għal dan il-Kumitat.

(3) Il-membri tal-Kumitat għandhom jiġu hekk maħtura għal
żmien tliet snin:

Iżda ċ-Chairman u l-membri l-oħra tal-Kumitat jistgħu
jirriżenjaw mill-kariga tagħhom f’kull żmien billi jagħtu avviż bil-
miktub lill-Ministru, u l-Ministru jista’ f ’kull żmien ineħħi liċ-
Chairman  u,  jew kull  wieħed mill-membri tal-Kumitat  għal
raġunijiet ta’ inkapaċità li jaqdu l-funzjonijiet tagħhom, falliment
jew traskurġani fil-qadi ta’ dmirijiethom.

(4) Bla ħsara għal kull wieħed minn dawn ir-regolamenti, il-
Kumitat jista’ jirregola l-proċeduri u l-laqgħat tiegħu nnifsu.

Sotto-kumitati. 7. Iċ-Chairman jista’ jwaqqaf sotto-kumitati oħra biex jgħinu
lill-Kumitat kif jidhirlu li jkun meħtieġ.

Permessi. 8. (1) Kull persuna li tkun teħtieġ xi permess taħt ir-
regolamenti prinċipali għandha tippreżenta d-dokumenti biex
tingħata permess lill-awtorità kompetenti.

(2) L-awtorità kompetenti għandha tawtorizza l-għoti ta’ kull
permess u r-reġistrazzjoni ta’ kull sustanza kimika perikoluża, taħt
ir-regolamenti prinċipali, permezz ta’ l-Awtorità ta’ Malta għall
Ambjent u l-Ippjanar.

(3) L-awtorità kompetenti tista’ tiddeċiedi li tgħaddi d-
dokumenti lil kull entità pubblika oħra għall-konsultazzjoni qabel
ma tiffinalizza d-deċiżjonijiet u r-rakkomandazzjonijiet tagħha.

(4) L-awtorità kompetenti għandha tgħaddi d-deċiżjonijiet
tagħha lid-Dipartiment tad-Dwana li  jkun responsabbli  biex
jimplimenta dawn d-deċiżjonijiet.

Il-Kumitat għall-Kordinament dwar is-Sustanzi Kimiċi għandu jkun magħmul
minn:

(a) Direttur tad-Direttorat għall-Ħarsien ta’ l-Ambjent fi ħdan l-Awtorità għall-
Ambjent u r-Riżorsi, li jkun iċ-Chairperson tal-Kumitat.

(b) Uffiċjal pubbliku nominat miċ-Chairperson tal-Awtorità għall-Ambjent u r-
Riżorsi, li jkun il-Viċi Chairperson tal-Kumitat.

(ċ) Uffiċjal responsabbli għad-Dwana, nominat mill-Ministru responsabbli
għall-finanzi.

(d) Uffiċjal responsabbli għas-saħħa pubblika, nominat mill-Ministru
responsabbli għas-saħħa pubblika.

(e) Uffiċjal responsabbli għas-saħħa u s-sigurtà fuq ix-xogħol, nominat miċ-
Chairperson ta’ l-Awtorità għas-Saħħa u s-Sigurtà fuq il-Post tax-Xogħol.

(f) Uffiċjal responsabbli għall-agrikoltura u s-sajd, nominat mill-Ministru
responsabbli għall-agrikoltura u s-sajd.

(g) Uffiċjal nominat miċ-Chairperson ta’ l-Awtorità ta’ Malta dwar Standards.

(h) Uffiċjal nominat mir-Regolatur għas-Servizzi tal-Enerġija u l-Ilma.

(i) Uffiċjal nominat mill-Ministru responsabbli għall-Protezzjoni Ċivili.

(j) Kull rappreżentant ieħor li l-Kumitat jidhirlu li jista’ jkun meħtieġ.

SKEDA II

It-termini ta’ referenza tal-Kumitat għall-Kordinament dwar Sustanzi Kimiċi
għandhom jinkludu:

(a) l-immaniġġjar ta’ sustanzi kimiċi li jaffettwaw l-ambjent;

(b) il-ġbir ta’ informazzjoni mill-esportatur lokali u notifika lill-pajjiżi rispettivi
fejn tkun maħsuba li ser issir dik l-esportazzjoni;

(ċ) l-evalwazzjoni tar-riskji tas-sustanzi kimiċi mingħajr preġudizzju għal kull
disposizzjoni oħra adottata;

(d) li jiġi żgurat li kull sustanza kimika esportata jkollha n-Numru ta’ Referenza
tagħha ta’ Esportazzjoni KE rilevanti;

(e) li titwaqqaf sistema ta’ informazzjoni fuq sustanzi kimiċi u l-ħarsien tas-
saħħa u ta’ l-ambjent;

(f) li jigu riċevuti u mibgħuta avviżi fuq l-importazzjoni/esportazzjoni ta’
sustanzi kimiċi minn pajjiżi oħra;

(g) li dawn l-avviżi jintbagħtu lill-awtoritajiet kompetenti ta’ Stati oħra sabiex
hemmhekk jitqassmu;

(h) isiru proposti jew jingħataw pariri fuq il-qafas legali u amministrattiv adatt

SKEDA I Sostitwita:
A.L. 12 tal-2003.
Emendata:
XXV. 2015.41;
XXXIII.2024.
L-Ewwel Skeda.

Kompożizzjoni tal-Kumitat għall-Kordinament
dwar is-Sustanzi Kimiċi

